
Nunatsinni inatsisartut suleriaasiat § 37 imm.1 naapertorlugu Naalakkersuisunut apeqqutit: 

 

1. Qaqugu Upernaviup innaallagissiorfia 2009-mi ikuallattoq sanaqqinneqarniarpa? 

2. Ukiut sisamat qaangiupput innaallagissiorfiup ikuallanneraniit, suna pillugu 

Upernavimmi innuttaasut taamatut sivisutigisumik utaqqisinneqarpat? 

3. Naalakkersuisut Upernaviup ineriartortinneqarnera unitsissimanerpaat? 

4. Atugarissaarnissaq Naalakkersuisut eqqartortuagaat Upernavimmiunut 

atuutinneqarniannginnerami? 

(Inatsisartuni ilaasortaq Ruth Heilmann, Siumut) 

 

Tunngavilersuut: 

2009-mi majimi Upernaviup innaallagissiorfia ikuallappoq atorsinnaajunnaarluni, tamatuma 

kingornatigut generator-it atorlugit aaqqiigallartoqarpoq. Maanna ukiut sisamanngulerput suli 

innuttaasut naluaat qaqugu innaallagissiorfik sananeqaqqissanersoq. Tamanna paasillugu  

toqqissisimananngilaq innuttaasunut aammalu politikkikkut suliaqartunut. 

 

Ukiup taarseruttorfiani Upernavimmi qameqattooqattaarneq ullup unuallu ingerlanerani 

piuartarsimapput. Aamma atortut akisuut soorlu kiassaatit illumi atortut kallerup innitortut 

akisuut qameqattaarnermikkut aserfallakkiartornerat sukkanerusarpoq taamatullu 

aserortoqartillugu innuttaasunut akisoorujussuussarpoq assut eqqorneqartumut 

oqimaatsorsiutaalersinnaasoq. 

 

Illoqarfik qaleraleqarfissuaqarfiusoq aammalu nunatsinnut aningaasanik isaatitsilluartoq qanoq 

taamatut pineqaannarsinnaava. Kissaatiginarpoq piaarnerpaamik Upernavimmi nutaamik 

innaallagissiorfiliortoqarnissaa Naalakkersuisunit sulissutigalugu aallartinneqassasoq. 


